
	11 مرحله بلدۀ مرگ داوطلبانه با کمک
	1. شمو ده اول ازداکترخو بلدۀ مرگ داوطلبانه کمک می خوایید.
	2. داکتر مطمئن موشه که شمو تمام قانونا ره بلدۀ دریافت مرگ داوطلبانه با کمک برآورده مونید.
	اگرداکتر به درخاست شمو جواب رد بدیه، می تینید از یک داکتر دیگه ده باره مرگ داوطلبانه کمک بخایید. اگه ای داکتر قبول کنه، او همو دکتری خاد بود که به شمو کمک مونه تا داوطلبانه بومورید.
	3. یک داکتردوم هم باید مطمئن شونه که شمو تمام قانونا ره برای دریافت مرگ داوطلبانه با کمک برآورده مونید.
	4. شمو باید ده یک فورم نوشته کنید که مرگ داوطلبانه با کمک ره می‌خایید.
	دو نفر باید شاهد باشن که شمو فورم ره پر و امضا کنید. اگه شمو نمی تینید فورم ره پر یا امضا کنید، یک کس دیگه می تینه بلدۀ شمو نوشته کنه.
	5. وقتی که فورم پر و امضا شد، باید یک دفۀ دیگه از داکترخو بلدۀ آخرین دفه بلدۀ مرگ داوطلبانه کمک بخایید.
	آخرین دفه که درخاست مرگ داوطلبانه با کمک مونید فقط میتینه 9 روز پس از دفه اول که درخاست کدید باشه، مگر ای که داکتر شیم به شمو بوگیه که باید زود‌تر مرگ داوطلبانه را اجرا کنید.
	6. شمو باید یک نفر ره به حیث "نفر تماس" انتخاب کنید.
	سن نفر تماس باید 18 سال یا زیادتر باشه. ای نفر به شمو کمک مونه که اگه از دوایی که بلده مرگ داوطلبانه با کمک بلده شیم دیده شده استفاده نکنید اونا ره پس بدیه.
	7. داکتر یک بررسی آخری ره مونه تا مطمئن شونه که شمو می تینید مرگ داوطلبانه با کمک ره دریافت کنید.
	مهمه که شمو بوفامید که می تینید تصمیم بیگرید که نظر خو ره تغییر بدید و ده هر مرحله ازی یازده مرحله از مرگ داوطلبانه صرف نظر کنید.
	8. داکترباید اجازه بیگره که به او اجازه بدیه که بلده مرگ داوطلبانه به شمو دوا بدیه.
	اجازه یک نامه استه که موگیه شخص اجازه دیره یک کاری ره انجام بدیه.
	9. دوا از دواسازی گرفته موشه.
	10. شمو می تینید برای خاتمه دیدو به زندگی خو دوا ره مصرف کنید.
	اگر شمو نمی تینید دوا ره ده تنهایی مصرف کنید، داکتر ای کار ره بلده شمو انجام میدیه. اگر ای کار شد، یک آدم یا «شاهد» دیگه هم باید ده اونجی باشه. نفر تماس ره که انتخاب کدید باید دوایی ره که استفاده نکدید به دواساز پس بیدیه.
	11. خانواده و دوستای شمو به داکتر شیم موگیه که شمو فوت کدید وداکتر کارایی ره انجام میدیه تا مرگ ره رسمی یا "تصدیق" کنه.

